
1. TE PERGJITHSHME

Programit i edukimit figurativ pér klasén e katért ka né qgendér pérvojén e
nxénésit, té cilén e zbulon, e zhvillon dhe e pasuron duke e ndérthurur né ményré té
natyrshme me historing, kulturén, artin jo vetém té gendrés ku jeton e méson fémija, por
edhe me até té krahinave té tjera té e té vendeve té ndryshme té botés. Ky program i jep
mundési nxénésit t& pérftojé njohuri dhe t’i interpretojé ato né€ ményré origjinale.
Gjithashtu programi synon t’i aftésojé nxénésit pér té krijuar népérmjet artit figurativ.

Népérmjet késaj 1énde nxénésit do té nxjerrin né pah lidhjet e artit figurativ me
llojet e tjera té artit, me 1éndét e tjera mésimore, me mjedisin ku zhvillohet. Lidhjet e
artit me jetén do té pasqyrohen né punimet e nxénésit, i cili mund té krijojé pasi ka
dégjuar njé pjesé muzikore, mund té lidhé njé daté historike me njé etapé té zhvillimit té
edukimit figurativ etj.

Formimi artistik i nxénésit do té realizohet duke i pajisur ata me:

Njohuri:

a) pér bazén materiale gé éshté pérdorur edhe né klasat e méparshme dhe né ato
gé do té pérdorin kété vit, pér teknikat pér té realizuar njé vepér arti, si: kolazhe, akuarel,
temperé etj., stampime me stampa té pérgatitura nga veté nxénésit;

b) pér elementet e parimet e artit duke zgjeruar njohurité dhe duke pérdorur
ngjyrat e para e té dyta, zgjerimin e njohurive pér llojet e vijave, perspektiva lineare pér
objektet afér-larg, simetria boshtore, format me 2-3 pérmasa, baraspeshén, theksin,
I8vizjen, unitetin, kontrastin;

c) pér pérdorimin e simboleve e té tematikave té larmishme nga jeta e tyre e
mjedisi;

d) pér historing e kulturén e artit figurativ té vendit dhe té huaj;

e) pér analizén, vlerésimin, interpretimin e njé punimi té vet artistik, t& njé punimi
té shokut apo té njé vepre té caktuar arti, si dhe zhvillimin e njé fjalori té caktuar artistik;

f) pér rolin e artit dhe té artistit né komunitet e né jetén e pérditshme.

Aftési:

a)pér té vézhguar e pér té dalluar ngjyrat e para e té dyta, pér pérdorimin e
akuarelit, pastelit, temperés, marrédhéniet né mes rrethit té ngjyrave, pércaktimin e
ngjyrave té ftohta e té ngrohta; pércaktimin e sipérfageve pér té krijuar me teknikén e
kolazhit.

b) pér pérshkrimin dhe interpretimin e karakteristikave té njé vepre arti dhe
karakterin historik té tyre me fjalé shumé té thjeshta;

C) pér té sjellé pérvojén e tyre né klasé; si dhe aftési praktike pér té krijuar njé
ilustrim;

d) pér té analizuar dhe pér té vlerésuar né bazé té njohurive té marra punén e tyre
e té shokut apo njé vepre arti;

e) pér bashképunimin dhe punén né grup, pér té dégjuar mendimin e shokut, pér
té krijuar migési e pér té pakésuar mosmarréveshjet;

f) pér ta gjetur té bukurén né orendité shtépiake, rregullimin e mobilieve né
arkitekturén e ndértesave, né arkitekturén e mjedisit;

g) pér té pérdorur imagjinatén, fantaziné, éndrrat né veprimtariné krijuese.

h)pér pérdorimin e bazés materiale, si: lapsi, goma, peneli, bojérat, pastelet,
plastelina etj.;



1) pér pérdorimin e njé fjalori té thjeshté artistik né pércaktimin e elementeve té
artit dhe té karakteristikave té tyre.

Qéndrime:

a) pér té gené té pavarur né vlerésime e né dhénien e mendimeve;

b) pér té respektuar mendimin e tjetrit pér até qé kané e duan té transmetojné me
punén e tyre;

C) pér té marré pérgjegjési pér punén gé béjné, pér pérgjigjet qé japin, pér lidhjet
qé krijojné.

Vlera:

a) respektimi i lirive e té drejtave té njeriut né kété fushé, si: pérzgjedhja e
materialeve, elementeve, parimeve pér té shprehur ideté, mendimet e ndjenjat e tyre;

b) respektimi i traditave e zakoneve; realizimi i detyrave e pérgjegjésive pér té
pérfunduar njé detyré.

Programi éshté hartuar mbi gjashté linja kryesore, té cilat jané karakteristike pér
té gjitha fushat e artit pamor. Kjo e bén mé té ploté njohjen dhe formimin e nxénésit, né
krahasim me programin e méparshém, i cili zhvillohej né fushat kryesore té artit
figurativ.

Lénda do té zhvillohet né 35 javé mésimore me nga 1 oré né jave.

2. SYNIMET

Programi i edukimit figurativ né klasén 1V ka pér synim té ndihmojé né formimin
artistik té nxénésit pér té kuptuar artin figurativ dhe pér t’u shprehur népérmjet tij.

Né fund té klasés sé katért nxénési / sja duhet té jeté i/e afté:

= Té Krijojé puné té ndryshme arti, né 2 —3 pérmasa, gé komunikojné ide, mendime,
ndjenja, pérvoja, me njé géllim té caktuar pér kété nivel,

= Té pérdoré elementet dhe parimet e artit (ngjyrat, vijat, formén, hapésirén,
sipérfaget) né ményré té pérshtatshme pér kété nivel;

= Té pérshkruajé si elemente té ndryshme té artit (t&€ ndeshura né vepra arti) lidhen
me njohurité dhe pérvojat e veta;

= Té pérdoré njé fjalor dhe terminologji artistike, té thjeshté pér kété nivel.

3. LINJAT E PERMBAJTJES

- Baza materiale, procese, teknika

- Parime dhe elemente

- Tematika

- Histori dhe kulturé

- Analiza, interpretimi dhe vlerésimi

- Lidhjet me jetén dhe mjedisin



4. OBJEKTIVAT, NJOHURITE DHE AFTESITE KRYESORE SIPAS
LINJAVE

Linja I. Baza materiale, procese, teknika

Nxénési/sja duhet té njohé, té pérzgjedhé dhe té pérdoré materiale, mjete, procese
e teknika.

Objektivat

Né fund té késaj linje nxénésit té jené né gjendje:

-Té pérdoré materiale té ndryshme duke njohur efektet gé ato krijojné: lapsa,
pastela, shkumésa, akuarele, letér me ngjyra, letér vizatimi, kartoné, letér e zakonshme,
bojéra uji, tempera, furca, plasteling, materiale pér gdhendje.

(P.sh: diskutim dhe demonstrim té mjeteve dhe materialeve né klasg).

- Té njohé dhe té pérdoré teknikat, si: akuareli, tempera, stampimi, vizatimi,
modelimi i baltés (plastelina), gdhendja (né sapun), kolazhi, tekstili etj.

(P.sh: diskutim dhe demonstrim té teknikave né klasé).

Njohurité (mjete) dhe aftési kryesore: akuareli, stampimi, vizatimi me laps dhe
shkumésa, modele me plasteliné, gdhendja me sapun, kolazhi. Aftésia pér té punuar me
plasteliné dhe ndarjen né porcione, pérdorimi i penelit, dhénia e linjave, Kkrijimi i
stampave me gdhendje, ndérthurja e materialeve né teknikén e kolazhit.

Linja Il. Elemente dhe parime

Nxénési/sja duhet té njohé e té pérdoré elementet e parimet e artit né punimin e
tij.

Objektivat

Né fund té késaj linje nxénésit té jené né gjendje:

- Té pérdoré vija té ndryshme né njé punim me 2-3 pérmasa, pér té dhéné idené e
sipérfages (Vijat). (P.sh: Peizazh — modelon gjaté krijimit sipérfagen népérmjet
vijave).

-Té pérdoré format pér té krijuar hapésirat pozitive dhe negative (Format me 2
dhe 3 pérmasa, p.sh: Krijim -: “Dita e karnavaleve”, poster).

- Té pérdoré sipérfage té ndryshme pér té krijuar variacione né punén e tyre
(Sipérfagja p.sh: Krijim - njé objekt 3- pérmasor, ku té pérdoren 3 sipérfage té
ndryshme).

- Té pérdorin ngjyrat e erréta dhe té celéta né punimet e veta, duke pérdorur té
paktén 3 nuanca (Ngjyra p.sh: Krijim me akuarel).

-Té krijohet ideja e thellésisé, duke pérdorur mbivendosjen e trupave dhe
perspektivén me njé piké (Hapésira p.sh: peizazh - pamja e qytetit (ky punim mund té
pérdoret pér té realizuar dhe konceptet té tjera).

-Té pérdoré ngjyrat, vijat, format pér té krijuar njé punim me balancén asimetrike
(Baraspesha p.sh:Krijim i liré).



- Té krijojé theksin né punén e tij, duke pérdorur ngjyrat, vijat, format, masat
(Theksi p.sh:Klouni).

-Té pérdoré pérséritjen e njé forme té vetme né krijimin e tij, duke dhéné késhtu
idené e lévizjes (Lévizja)

-Té krijojé unitetin né njé punim (Uniteti p.sh:Krijimi, p.sh., shkruaj né ményré
argétuese “Gézuar ditélindjen!”).

-Té pérdoré ngjyrat e erréta dhe té celéta pér krijuar kontrastin (Kontrasti p.sh:
Krijim: “Né plazh”.

-Té pércaktojé ritmin né natyré apo né njé vepér arti, nga pérséritja e njé modeli.
(Harmonia, p.sh: Krijim i njé motivi té thjeshté, pér shembull, gilima me motive
popullore).

Njohuri dhe aftési kryesore: - pér elementet: efektet e vijave (diagonale,
horizontale, zigzag né njé punim artistik); planet dhe pérdorimi i tyre pér té Krijuar
hapésirén; pércaktimi i sipérfageve té ndryshme; efektet e ngjyrave né njé punim. Pér
parimet: baraspesha asimetrike, theksi, kontrasti, uniteti, harmonia.

Pérshkrimi dhe pérdorimi i elementeve dhe parimeve né punimet artistike.

Linja I11. Tematika

Nxénési/sja duhet té shqyrtojé, té pérzgjedhé dhe té pérdoré shuméllojshméri
temash. simbolesh, idesh nga jeta e tij.

Objektivat

Né fund té késaj linje nxénésit té jené né gjendje:

-Té diskutojé si artisti gjen motivimin e veprés sé tij, duke u frymézuar nga veprimtari té
jetés, si: gézimet, hidhérimet, luftérat, dasmat, kéngét etj. (P.sh: Diskutim rreth pikturés,
pér shembull: Kol Idromeno “Dasma shkodrane”).

-Té krijojé sipas imagjinatés, shijeve dhe interesave té tij, (p.sh: Krijim - Njé revisté ku
né té mund té ngjiten foto, mesazhe té ndryshme té marra nga revistat, gazetat etj).

-Té pérdoré simbolet pér té paraqitur harta, planimetri, (pér shembull: vizatimi i
simboleve té thjeshta, té garkullimit rrugor ose vizatimi i njé plani té thjeshté té shkollés
apo té lagjes ku jeton).

Njohuri dhe aftési kryesore: tematika e punimeve nga natyra e jeta e njeriut,
dekorative, nga kujtesa, fantazia, simbolet. Gjithashtu nxénési/sja éshté i/e afté té dallojé,
té pérshkruajé dhe té pérdoré simbolet, imagjinatén, fantaziné, ideté né shérbim té
krijimit artistik.

Linja IV. Historia dhe kultura
-Té pércaktojé né kuptim té pérgjithshém ndryshimet dhe ngjashmérité e artit lokal me
até kombétar.

Objektivat

Né fund té késaj linje nxénésit té jené né gjendje:



- Té pércaktojé rolin qé luajné pérdorimi 1 vijave, modeleve etj., né artin lokal dhe
kombétar (p.sh: Diskutim - karakteristikat e kostumeve popullore kombétare ose
krahasimi i vazove té geramikés nga krahina té ndryshme té vendit).

-Té pércaktojé e té diskutojé pér ndikimin gé luan mjedisi gjeografik né artin lokal apo
kombétar (p.sh: Vizité né galeriné e arteve).

- Té pérshkruajné veshjen né periudha té ndryshme kohe (p.sh: Diskutim - veshja e njé
luftétari, kostumet pér ceremonité e festave etj).

Njohuri dhe aftési kryesore: Motivi bazé i veshjeve, i punimeve né metale e
geramiké, i tekstileve, i shtépive té krahinés, qytetit, vendit dhe karakteristika té
ndértesave e té veshjeve té fshatit, qytetit apo té krahinés, pare edhe nga koha qgé i
pérkasin. Pérshkrimi i karakteristikave té artit té krahinés apo té vendit. Pérdorimi i artit
popullor né ditét ceremoniale.

Linja V. Analiza, interpretimi, vlerésimi
Nxénési/sja duhet té vézhgojé, té pérshkruajé, té analizojé, dhe té vlerésojé
punimet e tij/saj dhe té shokut/qges.

Objektivat

Né fund té késaj linje nxénési/sja té jené né gjendje:
-Té krahasojé dhe té analizojé dy vepra arti gé trajtojné té njéjtén temé, té realizuara né
periudha té ndryshme (p.sh: Diskutim - portreti i Mona Lizés nga Leonardo da Vinci dhe
“Motra Tone” nga Idromeno).
- Té pércaktojé ndryshimet dhe ngjashmérité né punime té ndryshme té artit (p.sh:
Diskutime - pér piktura, skulptura, puné artizanale etj.

Njohuri dhe aftési kryesore: pérshkrimi, analiza, vlerésimi, gjykimi, dicitura
(leximi i té dhénave né njé vepér arti). Zhvillon aftésité dalluese, pérdorimin e fjalorit,
aftésité pérshkruese, krahasuese né shérbim té temave gé punohen.

Linja VI. Lidhja me jetén dhe mjedisin

Nxénési/sja duhet té béjé lidhjet mes artit figurativ dhe disiplinave té tjera né jetén
e pérditshme.

Objektivat

Né fund té késaj linje nxénési/sja té jené né gjendje:
-Té diskutojé pér pérdorimin e kontrastit né zbukurimin e mjediseve, (p. sh., népér
reklama).
-Té pércaktojé dhe té pérshkruajé rolin e pérdorimit té vijave, ngjyrave, pérmasave pér té
térhequr vémendjen né njé zbukurim, né njé veshje, paketim etj. (Krijim - album
fotografik me njerézit e familjes (krahasimi i fotove né periudha té ndryshme).

-Té pércaktojé ndikimin gjeografik né arkitekturén e njé vendi (p.sh: Diskutim pas njé
vizite né njé galeri ose muze).

Njohuri dhe aftési kryesore: arti i reklamave né dygane, né filma né sport,
efektet e elementeve té artit né njé paketim pér ditélindje né njé ftesé, né njé album
fotografik. Arkitektura né ndértesa me relievin gjeografik té njé vendi, p.sh., funksioni i
catisé sé ndértesés né njé vend malor dhe né njé vend té nxehté.



Pérshkrimi dhe pérdorimi i reklamave, té albumit fotografik, etiketave,
paketimeve, lidhjet e relievit me artin e zonés.

5. SHPERNDARJA E OREVE

Né klasén e katért té arsimit té detyruar 9-vjecar, edukimi figurativ zhvillohet né
35 javé mésimore me 1 oré né javé. Pérdoruesit e kétij programi duhet té kené parasysh
gé té planifikojné oré pérséritjeje té vazhdueshme mbi njohurive té marra.

35javé X 1loré = 35o0révjetore
Linjat Sasia e oréve
Baza materiale, procese e 2 oré
teknika
Elemente dhe parime 16 oré
Tematika 3oré
Histori dhe kulturé 3oré
Analiza, interpretimi, vlerésimi 3 oré
Lidhja ndérléndore me jetén dhe 3oré
mjedisin
Oré té lira 5oré
Oré té lira

Qéllimi i oréve té lira (deri né 15% e sasisé totale té oréve) jané Iéné té lira né
dispozicion té mésuesit. Statusi i tyre éshté sa i detyrueshém aq edhe fleksibél. Eshté i
detyrueshém sepse duhen zhvilluar deri né fund té vitit shkollor. Eshté fleksibél sepse
shpérndarja pérgjaté vitit dhe mbushja me material mésimor éshté 1€né né doré té
mésuesit né bashképunim me drejtorité arsimore, drejtoriné e shkollés dhe me mésuesit e
tjeré té shkollés.

Qéllimi i oréve t€ lira &shté t’i 1éré hapésirat e nevojshme iniciativés dhe
krijimtarisé sé shkollés pér té pérmbushur sa mé miré nevojat dhe interesat e nxénésve né
pérputhje me objektivat e programit zyrtar té miratuar nga Ministria e Arsimit dhe
Shkencés.

Pé&r mbushjen e tyre me material mésimor mund té pérdoren burime té ndryshme,
por gjithmoné té béhet kujdes té punohet pér arritjen e kérkesave té programit.
Grumbullimi i fakteve, té¢ dhénave té ndryshme kulturore, historike, gjeografike,
demografike, mund té kthehen né njé burim té vlefshém pér té organizuar oré mésimore
interesante.

Organizimi i ekskursioneve apo vizitave né gendra té ndryshme kulturore si né
galeri arti, muze, kala, ndértesa karakteristike apo shtépi muze etj., jané veprimtari
praktike té pasuara me detyra té cilat jané né shérbim té njé objektivi té caktuar té
programit; organizimi i konkurseve brenda klasés pér njé linjé; organizimi i ekspozitave,
biseda dhe diskutime me artisté té ndryshém. Pérforcimi i njohurive i shogéruar me
metoda e strategji qé fugizojné si té nxénit ashtu edhe mésimdhénien, jané disa veprimtari
rekomanduese pér rubrikén e oréve té lira.



Pér mbushjen efikase té njé pjese té oréve té lira mund té bashképunohet edhe me
mésuesit e 1éndéve té tjera duke hartuar paraprakisht njé plan té pérbashkét disa orésh qé
shfrytézon lidhjet konceptuale ndérléndore dhe aspektet kroskurrikulare. Nxénésve u
jepet njé detyré e cila pérfshin njohuri ndérléndore dhe u shérbén arritjes sé objektivave
té programeve té disa Iéndéve dhe objektivave kroskurrikulare.

Shpérndarja dhe varieteti i veprimtarive, duke ju gjetur vendin e duhur pérgjaté
vitit mésimor, éshté njé element i réndésishém i zbatimit me sukses té rubrikés té oréve té
lira.

Kujdes duhet béré gé orét e lira té mos shpérdorohen duke i shfrytézuar pér géllime rutiné
té cilat nuk sjellin risi té reja né kurrikulin shkollor.

6. INTEGRIMI

Programi i edukimit figurativ jep mundésiné gé né tema té shumta té zhvillohet integrimi
i njohurive dhe aftésive me ato té Iéndéve té tjera. Pérmes Kétij integrimi nxénésit
mésojné té studiojné konceptet jo vetém né njé Iéndé por né disa, brenda fushés dhe
jashté saj. Késhtu né matematiké njihen me format né kuptimin matematik. Gjithashtu né
kété 1éndé pérmes studimit té formés, ngjyrés etj., nxénési méson té lidhé krijimin e tij
me simbolet kombétare gé ai i méson edhe né histori. Pra nxénésit mésojné té ndértojné
lidhjet ndérmjet edukimit figurativ dhe matematikés, historisé, diturisé sé natyrés,
edukatés qytetare dhe gjeografisé duke gjetur té pérbashkétat dhe duke kuptuar gé ato
mund té pérdoren né fusha té ndryshme ku ata pérgatiten.

Integrimi né linjén e “Elementeve dhe parimeve” mund té béhet me: me matematikén
format dhe trupat gjeometriké. Format mund té lidhen edhe me njohurité t& marra né
dituriné e natyrés.

Integrimi né linjén e “Tematikés” béhet me dituriné e natyrés dhe edukatén shogérore e
paré kjo nga tema né té cilén do té pércaktojé mésuesi/sja pér realizimin e objektivave
dhe njohurive.

Integrimi né linjén e “Historia dhe kultura”, béhet me 1éndén e historisé dhe edukatés
shogérore.

Gjithashtu integrimi do té béhet edhe pérmes ndérthurjes sé koncepteve bazé té léndéve
me njéra tjetrén, té metodologjive si dhe me shkencat mé té péraférta.

Aspektet kros-kurrikulare jané patur parasysh né shtjellimin e rubrikave té programit.
Gjaté zbatimit té tij njé vémendje e vecanté duhet t’i kushtohet:

- Géshtjeve té mjedisit, ndotjes dhe mbrojtjes sé tij;

- kulturés sé komunikimit (aftésimit té nxénésve pér té kuptuar dhe zbatuar

informacionin e shkruar né jetén e pérditshme;

- mjeteve té informimit si media dhe masmedia, internetit;

- pérdorimit té teknologjive té informacionit, mjeteve audio-vizive, kompjuterit;

- pérdorimit té gjuhés sé huaj;

- edukimit pér té drejtat e njeriut;

- Géshtjeve té barazisé gjinore, etnike, kulturore, racore, fetare;



- atdhedashurisé (informacion kulturor - artistik, ekonomik, social, historik,
gjeografik);
- globalizmit.

7. METODOLOGJIA E ZBATIMIT TE PROGRAMIT

Zbatimi me sukses i programit kérkon pérgatitje dhe pérgjegjési nga pérdoruesit
té cilét duhet té drejtojé e té nxisé veprimtariné e nxénésit. Pérdoruesit duhet té njohin
shumé miré pérmbajtjen e programit, si dhe té jeté vazhdimisht i interesuar pér té
kualifikuar veten né ményré individuale apo té drejtuar nga institucionet pérgjegjése, té
krijojé nj€ bazé t€ domosdoshme materiale pér t’i parapriré njé zhvillimi normal té orés
sé mésimit, té sgarojé mé paré té gjitha céshtjet e paqgarta té pérmbajtjes gé mos té jeté né
dilemé pér at€ q€ do t’i transmetojé nxénésit. Tek zbérthimi i secilés linj¢ jané dhéné
niveli i pérvetésimit t& koncepteve, teknikat, aftésité, shprehité si dhe tema té€ mundshme
pér hartimin e planit konkret. Plani mésimor ndértohet né 6 rubrika, si: 1)Tematika; 2)
Tema pér cdo oré mésimi; 3) Nénlinjat; 4) Mjetet; 5) Teknikat dhe 6) Shénime pér
detyrat a problemet gé dalin. Pér zbatimin me sukses té programit né pérgatitjen ditore té
parashikohet dhe veprimtaria né grup e té gjithé nxénésve dhe pér nxénésit me probleme,
sidomos detyra té vecanta té parashikohen pér nxénésit e talentuar. Njékohésisht éshté e
domosdoshme gé pér té pasur rendiment né zbatimin e programit, té vendosen lidhje me
artiste té zonés ku jetojné nxénésit, té realizohen veprimtari, si: ekspozita me njé tematiké
té caktuar, biseda, vizita né studiot e piktoréve etj. Nga realizimi me sukses apo jo i orés
sé mésimit béhet nxitja ose frenimin i interesave té nxénésit pér artin.

Mjetet dhe pérdorimi i tyre

Pérdorimi i mjeteve né punimin artistik éshté i domosdoshém pér té arritur njé
nivel t& kénagshém gjaté veprimtarisé mésimore. Eshté shumé e réndésishme qgé cdo
nxénés té keté kutiné e tij té mjeteve té punés. Né pamundési té njé veprimi té tillé, mund
késhillohet pér té pérdorur mjetet né grup.

Grupi i pare:

-shkumésa me ngjyra (teté ngjyra), lapsa me ngjyra, gomé dhe laps i zi HB,
lapustila, akuarelet, pastela.

Grupi i dyté:

-vinovil, letér-ngjitése, skog, vizore, gérshéré.

Grupi i treté:

-penela té ndryshme, té cilat jané té pércaktuar né paketa té vecanta (penelat té
jené té disa madhésive), fletore vizatimi, fletore punédore, letér tabak, kartoné me ngjyra,
letér pér té shkruar A4.

Grupi i katért:

-mbajtése pér dosjet e punés, mbajtése pér mjetet, ené pér t€ mbajtur ujé pér
pastrimin e penelave, si dhe pér krijimin e ngjyrave me tempere, akuarele.

Grupi i pesté:

-mjete pér pastrimin, peshqiré té vegjél, kartépeceta, gazeta.



Vendi i punés

Pér té zhvilluar mésimin e edukimit figurativ, éshté shumé e réndésishme gé
nxénési té punojé me njé drité té ploté, me njé vend té sigurt ku t’i mbéshtes mjetet e tij,
né njé vend té ngrohét e pa lagéshtirg, té pastér. Vendi mé i miré pér orén e edukimit
figurativ éshté klasa studio. Né pamundési té sigurimit té studios, klasa té keté kushtet e
pérshtatshme.

8. VLERESIMI

Kriteret e vlerésimit jané té pércaktuara né standardet e arritjes, njé dokument té
cilin ¢do pérdorues duhet ta keté gjithmoné prané, pér té gené sa mé i garté e i sakté né
veprimtariné e pérditshme mésimore. Metodologjia pér té vlerésuar nxénésit nuk do té
bazohet né konkurrencg, por né bazé té njé diskutimi té natyrshém pér arritjet dhe ato gé
nxénési duhet té realizojé mé miré. Né diskutim té marrin pjesé té gjithé nxénésit, té cilét
orientohen nga mésuesi né bazé té objektivave té orés sé mésimit. Ky diskutim zakonisht
béhet né fund té orés sé mésimit. Né vlerésim do té merret parasysh dhe vetévlerésimi i
nxénésit, si dhe mendimi i shokut. Vlerésimi me noté béhet me grup -tema pér té gjithé
nxénésit apo dhe né ményré individuale sipas kritereve gé mund té vendosé shkolla.

